
ERLIJIO-HIZTEGIA

Argitaratu berria du UZEI-k aspalditik biziki itxaron izan
dugun hiztegi hau. Paulo Agirrebaltzategi-ren zuzendaritzapean
erlyio gaietan gaituak diren hainbaten artean prestauta.

Bi tomotan kaleratu da hiztegi hau. Gaien eta kontzeptuen
definizioak biltzen dituen 523. orrialdetako atal bat. Oso apro-
posa erlijio alorreko zenbait gauzaren esannahia sakonetik eza-
gutzcko. Bigarren atalean, bestelako hiztegietan bezala erlijio
alorreko lexiko berezia eskaintzen zaigu. Lehen tomoa euskara
hutsean eskaintzen zaigu eta bigarrena hiru zati dituela: Euska-
ra/erdarak - espainera/euskara - frantsesa/euskara.

Nahiz eta kristautasunaren eta bereziki katolizismoaren in-
guruan borobildutakoa izan, hiztegi honek erlijioarekin erlazio-
naturiko zentzia, fenomenologia, sineste, errito cta erakundeel
buruzko argi zabala eta oparoa eskaintzen digu. Alde horretik
eskuliburu ezin hobea dugu zenbait hitz eta gertakariaren esan-
nahiaz jabetzeko.

Nahiz eta teologia hiztegia ez izan, erlijioan konparazio-
metodoari lotuta dagoelako, argitasun ugari ematen digu eta
ézinbesteko tresna suetatzen da alor honetako gaiak euskaraz
erabili nahi ditunarentzat.

Lehen tomoak (azalpenak eta lantxoak bilduz euskara hu-

86 ERITXIAK




tsean datorrenak) 3.200 bat sarrera ditu, horien artean 12 gai za-
bal-cta 125 artikulutan kriatautasuneko kontzeptu funtsezkoe-
nak aski zabal azaltzen direla.

Bigarren tomoak (etlijio alorrean erabiltzen dan lexikoa
biltzen duenak) 7.095 kontzeptu berezita eskaintzen ditu, sarri-
tan ulergarriago cgitcko sinonimoak jarriz. 9.522 sarrera ditu
Buskara/erdara partean; 8.150 sarrera Espainera/euskara partean
eta 7.754 sarrera frantsesa/euskara partean. Zenbait mapa eta er-
lijiozko sinbolen irudi ere agertzen da hiztegian zehar.

Nori zuzendua izan da, baina, hiztegi eder hau?

Orokorki, erlijio alorreko gaiekin harremanetan bizi diren
guztiei. Hori dela eta lagungarri ez czik premiazko gertatuko
zaie beren fedearen edo erlijiozko biziaren argibideak hartu
cman nahi dituzten erlijiodun, kristau, apaiz, katekista eta misio-
lariei. Batez ere baliagarri gertatuko zale, kontsultazko liburu
gisa, teologiako euskal 1kasle nahiz irakasleei.

Sarreran bertan esaten denez, ezinbesteko gertatzen da hiz-
tegl hau erlijioa tkasten den 1kastetxeetan zein kontsultategi za-
bala eduki nahi duten liburutegietan, batez ere publikoetan.
«Azkenik -edo aurrenik- eskoletako erlijio ikasleentzat, uniber-
tsitatean edo bestelako goi-eskoletan erlijica euskaraz ikasten
edo irakasten dutenentzat dago landuta zuzenean hiztegi hau.
Erlijio-gaietaz egunkari-aldizkaritan euskaraz idazten edo hitzal-
diak ematen dituztenentzat beharrezkoa gerta daiteke, bestalden.

Erlijio gaiak hain bere-bereko dituen KARMEL aldizkari
honek txalo beroz hartzen dau ecuskaldunoi eskaintzen zaigun
hiztegi hau. Beharrezkoa genuen, aspaldi, honelako zerbait zen-
bait kontzeptu sakon euskaraz aditzera emateko.

Altxor ederra dugu, beraz, atera berr1 dugun hiztegi hau.
Eta ez bakarrik, kristauok edo fededunok, baizik eta gizartearen
historian zehar erlijioak 1zan duen eta daukan bilakera aztertu,
sakondu nahiz aditzera eman nahi duen edonork.

